
C'èstot on tayeû dèl blanke pîre dë Gobtindje ; lès pës dêres. Djë l'avo bén conë dins 
m' vëkaîrîye d'adon, ni l' cëne d'asteûre, don ! Ël avot d'nalé, lauvau bén lon, dins 
l'Anglëtêre, èwou ç' qu'on d'mandéve dèl djin come lë po-z-èlèver dès catèdrales dë 
pîre. Come ë n' causîn' ni come nos-ôtes, c'èst vélà qu'on l'avot r'batësé : 
Shakespeare ! ... 

Djë l'ètind co, come së ç' sèrot l' djoû d'audjoûrdë m' fé sès r'comandâcions dëvant 
d'ènn'aler po d' bon : 

« Djë m' sin todë fén bënauje, savoz bén poqwè, m' gamin ? » Pace quë djë n' ratind 
rén d' pèrson.ne. Ratinde, ça faît todë dè mau. Nosse vëkairîye èst së télemint coûte, 
vèyoz l' voltî tant qu' vos l' p'loz, fuchoz bënauje, tënoz vos lèpes rëtrossîyes èt vos-
ouys au sètch. »  

« Èt vos v' sovêroz d' më po : 

Choûter d'vant d' causer, 

Tûzer come ë faut d'vant dë scrîre, 

Ravëser bén l' cë quë vos cause dëvant dèl cwachî sins l' soyë, 

Veûy voltî dëvant d' veûy èvë. 

Èt d' vëker dëvant d'oyë dèl têre dins vos potches. » 

Djë n'a ni yë l' dar po-z-aler lîre tot ç' qu'ël avot scrît, mins ç' qu'ë m'a dët là, djë sâye 
dè l' fé tos lès djoûs... 

Maujeni 

 

 

Dins l' walon d' Djodogne ; « ë » s' dët « ë » come dins « oeuf » en francès, èt « e 
sins tréma » ; c'èst come s'ë n'arot rén, ni dandji d' lès dîre. 

